
		Menyang panggolèkan
		Kaca iki wis dikorèksi
Kancil karo baya

déwé waé! Kana kanca-kancamu pada dikongkon
lunga waé!”

“Ora, ora bisa kuwi! Aku déwé sing nglumpuké
kanca-kancaku kuwi kok, mosok saiki kadung wis
wayahé mangan tak kongkon lunga? Ora, omongmu
kuwi wis ora kenèng tak precaya blas!”

“Iya wis kana, nèk kowé ora pelem nggugu aku
iya wis, mosok bodo kowé! Lah kowé lih arep
ngedum aku kepriyé? Kowé mesti mbutuhké
timbangan ta, dadiné sing ngedum bisa presis.”

“Hmmm, sawangané kowé kok bener kuwi Cil!
Aku mala ora mikirké bab kuwi blas!”

“Mengko nèk sing ngedum ora presis ndak
maraké tukaran lan entèk-entèké kowé mengko pada
gelut rebutan aku!”

“Kowé bener Cil! Enaké kepriyé iya? O, aku
ngerti! Enaké ngéné waé. Kowé déwé sing ngedum
Cil, dadiné nèk ènèng klèruné kanca-kancaku ora
bisa nyalahké aku.

Kowé gelem apa ora Cil?"

“Ora ah Baya! Kanca-kancamu apa pada trima
nèk aku déwé sing mbagèh-mbagèhi?”

“Iya, wis apik. Kabèh trima!”

Baya-baya liyané kabèh pada mantuk. Kabèh

“Nèk kowé kabèh pada akur, aku iya gelem.
Nanging kowé kabèh kudu manut apa omongku.
Gelem apa ora?”

Bayané kabeh pada mantuk.

